
BANTUAN KEWANGAN HAJI BERSASAR MUSIM 1444H/2023
DITERUSKAN WALAU KOS TERUS MENINGKAT

¢ Kos menunaikan haji bagi seorang jemaah Muassasah meningkat kepada
RM30,850 pada tahun ini (1444H/2023) berbanding RM28,632 pada tahun
1443H/2022.

e TH akan menanggung Bantuan Kewangan Haji berjumlah lebih dari RM400
juta bagi menampung sebahagian daripada kos menunaikan ibadat haiji
tahun ini.

e Sejak 2001 sehingga 2022, sejumlah lebih dari RM2.2 bilion daripada
pendapatan hasil pelaburan TH  telah dibelanjaokan bagi Bantuan
Kewangan Haji.

e  Peningkatan Bantuan Kewangan Haji setiap tahun memberi impak negatif
kepada agihan keuntungan TH di masa hadapan.

e Bantuan Kewangan Haqji hanya diberi kepada jemaah Muassasah yang
terpilih dan menunaikan haji buat pertama kali secara bersasar kepada
kumpulan B40 dan kumpulan M40 sahaja.

e Bayaran Haji jemaah Muassasah kumpulan B40 meningkat RM1,000 seorang
kepada RM11,980 namun Keragjoan Malaysia bersetuju menanggung
kenaikan tersebut dan bakal hajihanya membayar RM10,980, sama dengan
kadar tahun 2022.

e Kumpulan B40 masih menikmati Bantuan Kewangan Haji sebanyak 64%
daripada kos menunaikan haji tahun ini yang secara keseluruhan
melibatkan bantuan sekitar RM220 juta.

e  Bayaran Haji jemaah Muassasah kumpulan M40 meningkat RM3,000 kepada
RM15,980 seorang dan masih menikmati Bantuan Kewangan Haji sebanyak
RM14,870 seorang atau 48% daripada kos menunaikan haji tahun ini. Justeru,
jumlah bantuan kepada kumpulan M40 dijangka mencecah RM180 juta.

e Jemaah Muassasah dalam kumpulan T20 iaitu mereka dengan pendapatan
melebih RM15,000 sebulan akan dikenakan bayaran penuh kos menunaikan
Haiji iaitu RM30,850 seorang.

o Bagi rayuan haiji di luar giliran terpilih secara Muassasah, bayaran penuh Kos

Haji sebanyaok RM30,850 seorang telah ditetapkan,

melainkan yang

membuat rayuan mahram atau rayuan pengikut kepada jemaah lanjut usia

yang telah terpilih menunaikan haji pada tahun ini.

Kategori Jemaah Haiji Peratusan Bantuan Peratusan
Muassasah Bayaran Haji Bayaran Haji | Kewangan | HAFIS dari
pertama kali tunai haiji 1444H/2023 dari Kos Haji | Haiji (HAFIS) Kos Hdji
Kumpulan B40 RM10,980 36% RM19,870 64%
(Kerajaan Malaysia (Selepas RM1,000 (termasuk
menanggung kenaikan bantuan kerajaan RM1000 bantuan
bayaran hdji sebanyak Malaysia. Bayaran kerajaan
RM1,000) sepatuinya ialah Malaysia)
RM11,980)

Kumpulan M40 RM15,980 52% RM14,870 48%
Kumpulan T20 RM30,850 100% Tiada Tiada
Rayuan tunai haiji luar RM30,850 100% Tiada Tiada

giliran

*Kecuali rayuan mahram
atau rayvan pembantu
kepada jemaah lanjut usia
yang telah terpilih
menunaikan haji tahun ini.

KUALA LUMPUR, ISNIN, 20 MAC 2023 - Lembaga Tabung Haji (TH) akan tetap
meneruskan Bantuan Kewangan Haiji bersasar dan berkala untuk bakal jemaah
haji Muassasah pada tahun ini (1444H/2023) meskipun terdapat peningkatan kos

menunaikan haiji.

Kos Haji bagi seorang jemaah Muassasah dianggarkan meningkat kepada
RM30,850 pada tahun ini berbanding RM28,632 pada tahun lepas.

Pada musim haji tahun ini, kadar Bayaran Haji untuk jemaah haji Muassasah
dalam kumpulan B40 yang pertama kali menunaikan haji ditetapkan pada

RM11,980 seorang, meningkat sebanyak RM1,000 berbanding tahun lepas.

Walaupun ada peningkatan RM1,000  namun Kerajaan Malaysia akan
menanggung kenaikan tersebut dan Bakal Haji kumpulan B40 hanya perlu

membayar RM10,980 seorang, sama dengan kadar tahun lalu.

Bagi seorang jemaah haji Muassasah yang pertama kali menunaikan haji dan
dalam kumpulan M40, Bayaran Haji meningkat sebanyak RM3,000 kepada
RM15,980 seorang. Manakala bayaran penuh Kos Haji iaitu RM30,850 seorang
ditetapkan bagi kumpulan T20.

Mereka yang merayu luar giliran untuk menunaikan haji secara Muassasah juga
perlu membayar penuh Kos Haji sebanyak RM30,850 seorang, melainkan rayuan
sebagai mahram kepada jemaah atau rayuan sebagai pembantu kepada

jemaah lanjut usia yang telah terpilih menunaikan haji.

Walaupun terdapat kenaikan Bayaran Haji itu, kumpulan B40 akan menerima
Bantuan Kewangan Haji (HAFIS) sejumlah RM19,870 seorang atau 64 peratus
daripada Kos Haji manakala kumpulan M40 akan menerima bantuan sejumlah

RM14,870 seorang atau 48 peratus daripada Kos Haji.

Mulai tahun 2001, Jemaah Haji Malaysia membayar sebahagian daripada kos
untuk menunaikan haji manakala selebihnya ditanggung oleh TH melalui dana

Bantuan Kewangan Haji yang dijana daripada hasil pendapatan pelaburan.

Sejak tahun 2001 sehingga 2022, sejumlah lebih dari RM2.2 bilion daripada hasil
pendapatan pelaburan telah dibelanjakan oleh TH untuk Bantuan Kewangan

Haji sahagja.

Jumlah Bantuan Kewangan Haji dianggarkan berjumlah lebih dari RM400 juta
untuk 2023 walaupun terdapat peningkatan pada kadar Bayaran Haji tahun ini.
Ini akan mengurangkan hasil pendapatan pelaburan yang boleh diagih kepada

semua pendeposit TH.

Umat Islaom juga perlu memahami konsep istito’ah di mana ibadat haji hanya

difardukan kepada mereka yang berkemampuan.

Pengarah Urusan Kumpulan dan Ketua Pegawai Eksekutif TH, Dato’ Sri Amrin
Awaluddin berkata kenaikan Bayaran Haji tahun ini adalah seiring dengan
peningkatan kos menunaikan haji dan tidaok dapat dielakkan berikutan faktor-
faktor di luar kawalan TH seperti peningkatan kadar inflasi, cukai nilai tambah
(VAT) sebanyak 15%, peningkatan caj bagi perkhidmatan di Arab Saudi dan kos
pasca wabak Covid-19 serta pembangunan di Makkah dan Madinah yang

memberi tekanan kepada kadar sewaan bangunan penginapan.

“Peningkatan ketara adalah bagi pelbagai perkhidmatan yang disediakan di
Arab Saudi tfermasuk kos penginapan, makanan, pengangkutan serta

perkhidmatan di Tanah Suci,” kata beliau.

“Bantuan Kewangan Haqji bersasar akan dapat mengurangkan beban
kewangan TH agar dapat mencapai matlamat utamanya menyediakan
kemudahan bagi umat Islam di negara ini menyimpan wang untuk tujuan
mengerjakan ibadah haji di samping menyediakan pelbagai kemudahan dan

perkhidmatan demi kebajikan jemaah haji Malaysia," tambah beliau.

“Peningkatan berterusan Bantuan Kewangan Haji sefiap tahun juga akan
memberi impak negatif kepada agihan keuntungan TH di masa hadapan™ jelas

Dato’ Sri Amrin.

Menurut Dato’ Sri Amrin, TH akan mengeluarkan Surat Tawaran Haji kepada
31,600 jemaaah haiji bagi tahun 2023 bermula 22 Mac 2023, dan bakal jemaah
perlu lulus pemeriksaan kesihatan sebelum menjawab surat tawaran tersebut
dalam tempoh 7 hari bekerja melalui aplikasi THiIJARI atau untuk kes-kes tertentu

boleh mengunjungi mana-mana cawangan TH yang berdekatan.

Bagi pemilihan jemaah haiji, TH akan mengutamakan bakal haji giliran tunai haji
pada tahun 2020, diikuti dengan mereka yang giliran tunai haji pada tahun 2021
dan seterusnya tahun 2022 dan 2023. Ini adalah berdasarkan sistem pendaftaran

haiji berasaskan prinsip yang dahulu didahulukan.

Rayuan haji melalui platform atas talian THiIJARI akan dibuka mulai 27 Mac 2023,
dengan memberi keutamaan kepada rayuan mahram. Tahun ini pihak Kerajaan

Arab Saudi fidak lagi menghadkan umur untuk tunai haji.

-Tamat-

